
  خان علي سرهنگ کلب

  

  

  

  

  

  رحيم رئيس نيا

  : چئويرنفارسجادان

  محمد رضا هيئت

  

ناخجيوان خانلاريندان اولمـوش و     «خان    علي  ره، سرهنگ کلب  ونين يازديغينا گ    رديگ بايبو سرهن

  1.».مظفرالدين شاه اونون اوراداکي ائوينده قوناقلانميشدير

بيـر گئجـه    ) ١٩٠٠ اوکتيـابر    ٢۵(رالدين شاه بيرينجي آوروپـا سـفريندن قاييتـديغي زامـان            مظفّ

  :ده بئله قئيد ائتميشدير ده بو باره  قالميش و يازديغي سفرنامههخانين ائويند علي ناخجيواندا کلب

ديـر؛ فقـط بيـزيم        بورانين دورومو گئتديگيميزده نئجه يازميشديقسـا، ائلـه       . ناخجيوانا چاتديق ... «

 سکسن ياشلي ساغلام وجودلو بو      .خانين ائوينه آپارديلار    علي  بيزي کلب دييشديريب،  قالاجاق يئريميزي   

، هوٍندورلوکده  ديرزلوائوي چوخ گ  . يشي رسمي پالتار گئيينميش و بيزي قارشيلاماغا چيخميشدي       قوجا ک 

  2.».ليدير و ياخشي منظرهيئرلشير 

ائـو  قئيدلرينـده ده  نوب آراز چاييني کئچديگي گوٍنه عاييـد  ونين ايکيسي، يعني ايرانا د  رجب آيي 

  :رولادلاري حاقّيندا بئله يازيواسي و اونون  يييه

ولتي خيدمتينـده   وسي و قديم قوجالاردان اولان و حاضيردا روسيا د          عيمارتدن چيخديق، ائو يييه   «

اونـا ايلتيفـات ائتـديک و يـولا     . واني و اونون رشيد اوغوللاري دا اوردايديلاريخجااولان اسماعيل خان ن  

  3».چيخديق

  لور کي، اسماعيل خان ناخجيواني       قئيدلردن  بوخ احتيمـال کـي، کلـب       آيدين اوخـانين    علـي   چـو

    اجدادلاريندان و بيرينجي شاه عب قاويله   تيندن توٍرکمن اسين حاکيميناخجيواندا ) ١٨٢٨(سينه قدر     چاي مو

 آغا محمد خان قاجارين غضبينه معروض       .نين خانلاريندان اولموشدور    کومت سوٍرن کنگرلو طايفاسي   وح

جـي ايلـه قـدر نـاخجيوان حـاکيمي           -١٨٢٠خـان     علـي   کلـب قاليب، اونون امـري ايلـه کـور ائـديلن           

نين بيـر قيسـمي ايرانـا          ايرانين روسلارا مغلوب اولماسيندان سونرا حاکيم کنگرلو طايفاسي        4.اولموشدور

      نـين يانينـدا خيدمتـه آلينسـالار دا          السـلطنه   اس ميرزه نايـب   سيغينميش و بعضيلري ده قاجار ساراييندا عب، 

ولتينـه تـابع اولـوب، بعضـيلري        ونين اينتيقامينـا روسـيا د       زلريونين گ   غوللاري آتالاري خانين او   علي  کلب

 5.لره چاتـديلار    کومته، بعضيلري ده روس اوردوسوندا يوٍکسک روٍتبه      وناخجيوانين موختليف يئرلرينده ح   

ان و يـا احسـان      خ ـ  مظفرالدين شاهي قوناقلايان ناخجيوانلي اسماعيل خان چوخ احتيمال کي، شيخ علي          

 -، بلکـه ده بـو آدام اسـماعيل خـاني         خـانين اوغوللارينـدان اولمـوش       علـي   ولادلاريندان و کلب  وخانين ا 

او، حربـي تحصـيلاتا ماليـک و سـن ژورژ           .  بيريدير نلاريندا -»ياخشي و رشيد اوغلان   «خانين    علي  کلب

   6.نيشانينا صاحيب ايدي

ورونده قورولان ناخجيوان يئرلي    وميتي د واتچيلارين حاکي خان اوردو باشچيسي و موٍسا      علي  کلب

 ـ ٣٠نـين      ناخجيوان اهاليسي  .لي عوٍضولريندن اولموشدور    سک روٍتبه ولتين يوٍک وتي د موقّ  -١٩١٩ل   آوري

جو ايلده ايران قونسوللوغو قارشيسيندا ايرانا قوووشماق ايستگي ايلـه کئچيرديکلـري ميتينگـدن سـونرا،                

نـدرديکلري مکتوبـون ايلـک ايمضاسـي دا اونـا           ويـه گ    نين محمـد حسـن ميـرزه        لري  مايندهناخجيوان نوٍ 

  :ن بو مکتوبدا بئله يازيلميشديريلامدني آراشديرمالار مرکزينده ساخلان  7.عاييددير) خانا علي کلب(

ديرلي بيز سيزين   . دوخسان ايکي ايله ياخيندير کي، طالعسيزليک اوٍزوندن سيزدن آيريلميشيق        .. .«

بيز قاندا، جاندا، حيات و ناموسـدا       .. .بو آيريليقدا بيزيم گوٍناهيميز نه ايدي؟     . عوٍضولرينيزدن بيري ايديک  

اي ديـن قارداشـلاري، اي وطـن قارداشـلاري،     : ايندي باغريميزي آچيب بـاغيريريق ... سيزينله شريکيک 

لي،   ناخجيوانين يوٍکسک روٍتبه   - »...ييريک  زلهواجدادلاريميز عئين يئرده باسديريلميشلار، گلين، سيزي گ      

قولو خـان و بيـر      مصطفي  سولطان  خان،    علي   کلب )فيرقه کومانداني (نين ايمضالاري     سئچيلميش وکيللري 

  8نئچه باشقا ايمضا

نـدرديگي  ودا آذربايجـان واليسـينه گ      -١٩١٩ مـاي    ۴نين    ناخجيواندا ايرانين کونسول موٍعاويني   

قافقازين جنوبونداکي اينگيليس قوشـونو     (بو گوٍن ژنرال ميسيو دئيوي      «ميشدير کي،   ديلائراپورتوندا قئيد   

شرور، . شريف آپارميشدير خانين ائوينه ت    علي  ردده ناخجيوانا گلميش و جناب کلب     وساعات د ) باشچيسي

  9»...اهالي باشچيلاري دا اورادا حاضير ايديلر.. . اوردوباد وناخجيوان،

سي ايله ناخجيواني ايشغال ائتمک مقصدي ايله موٍسلمان نـاخجيوان            يليسلرين حيمايه ارمنيلر اينگ 

الاسـلام     يکلري زامان، ناخجيوان اهاليسي مهدي قولو خان ديـار بکـري، شـيخ            دسترواهاليسينه تضييق گ  

ن تبريـزه  أتي ايراندان يارديم آلماق اوٍچـو يدن عيبارت بير هئ     عبدالجبار بکتاش و حاج سيد باقر حيدرزاده      

ذربايجان مقاملاري ايله دانيشديقدان سونرا ايرانين بـاش نـاظيري و خـاريجي ايشـلر     آاونلار  . ندرديلروگ

 آوقوسـت   ٩(سـي اولان و بيـر نئچـه آي سـونرا              اينگيليسـلرله علاقـه   . ناظيرليگي ايله ده مکتوبلاشديلار   

نين ايسـتکلريني عکـس        ناخجيوان هئيأتي  الدوله  يه قول چکن باش ناظير وثوق        چيرکين موٍقاويله  )١٩١٩

نين مکتوبونون جاوابيندا تکليف ائدير کي، تبريزدن و يـا تهرانـدان بيـر نئچـه             ائتديرن محمد حسن ميرزه   

محمـد  ( اقدس   -ندرين، والا حضرت  وسينه گ   صوصي تعليمدن سونرا ساواش منطقه    حترم شخصي خوٍ  وم

لري باشچيلارينا اعلان ائتسينلر کي، ايران اراضيسـينده          هقووولتي طرفيندن ارمني    وو ايران د  ) حسن ميرزه 

. سيزين دينداشلارينيزدان بير چوخو سون درجه آساييش ايچينده ياشايير و بورايا باغليليق حيس ائـديرلر              

ز، بـو   اگر بو داورانيشينيزا سون قويماسانيز و موٍسلمانلارين و ايرانليلارين جانينا و مالينا ضـرر وورسـاني               

ولت مقاملاري هئچ بير مسئوليت     وخبرلرين ايراندا ياييلديغي زامان ايران ساکينلي ارمنيلرين قارشيسيندا د        

لماغا قادير اولماياجاق   آنين قاباغيني    ييب، موٍسلمانلارين سيزين دينداشلارينزا قارشي حيسياتي       قبول ائتمه 

  10.گه مجبور قالاجاقدير ناخجيوانداکي وطنداشلاريني حيمايه ائتم،و عکسينه

نجـه ناخجيوانـدا صـوٍلح و سـاکيتليک     وبـو تکليفلـردن داهـا ا   ) وليعهد(آمما محمد حسن ميرزه     

  11.ندرميشديوت اورايا گأيئبير هميرزه علي هيئتين باشچيليغيندا ياراتماق اوٍچون 

ولتـي  ووريتي د نين جنوبي قافقازا گيريب، آذربايجان جوٍمه ـ       سي بولمهجي   -١١ اوردونون   قيزيل

ده ايشغال اولونور و اورادا ائله شراييط        -١٩٢٠ژوئيه   ٢٩دوٍشورولدوکدن ايکي آي سونرا ناخجيوان دا       

  .وضوعسو اولا بيلروآيريجا بير آراشديرما ميارانير کي، 

. غينيرنين بير قيسمي ايله ايرانا سـي        قيزيل اوردونون ناخجيوانا گيرديگينده خان دا اورانين اهاليسي       

نجه ده اورانـين موٍسـلمان اهاليسـيندن        ولريندن ا   قئيد ائتمک لازيمدير کي، بولشِويکلرين ناخجيوانا گيرمه      

 وثـوق . بعضيلري داشناک ارمنيلرين تضييقي ايله شهر و کندلريني بوراخاراق آراز چـاييني کئچميشـديلر             

  :له يازميشديرسينده بئ کئچن مکتوبوندا بو ديدرگينلر باره الدوله ده آدي 

سـينده امـر ائـدين کـي، ايمکـان            موٍهاجيرلر و قورخو و وحشتدن قاچيب ايرانا سيغينانلار بـاره         «

لـرده اونـلاري      لگهواولدوغو قدر اونلارا يارديم ائتسينلر، اونلارلا مهربان داورانسينلار، کندلرده و ياخين ب           

  12».ئتسينلر کي، چتينليکلر اوٍزوندن تلف اولماسينلاريئرلشديريب، اهاليني اونلاري قوناقلاماغا تشويق ا

 ١١سـيندن     اوللرينده والي اولاراق آذربايجانا گلـن و تبريـزه گلمـه          سپتامبرين  جي ايل    -١٩٢٠

منـيم گلمگيمـدن   «السلطنه هدايت يازميشدير کي،        آيليق دموکراتيک قياما سون قويان مخبر      ۶گوٍن سونرا   

 علفلـه   -لـده اوت  واونلاردان بعضيسي چ  . اخجيوان اطرافيندان خويا گلميشديلر    نفره ياخين ن   ١۵٠٠اول  

ليـاقتلي  .  باخماق اولمـازدي   -اوتوروب. ميشدي  سترمهوکومتي ده اونلارا قايغي گ    وياشاييرديلار و قيام ح   

 قويـون و اينگـي      ننـي  اونلارين ياريسي . ندرديموخاني اورايا گ    علي  زلريندن اولان کلب  ومقام صاحيبي و ا   

وار ايدي کي، مرندين ياخينليغيندا يئرلشديريلديلر و هر بيرينـه گوٍنـده بيـر پـونزا بوغـدا و آرپـا تعيـين                       

نين   بعضيسي. روشلرينه گئتديم وگ. يي اولمايانلار ايسه تبريزه گتيريلدي، اونلارا باخيلدي        هئچ نه . اولوندو

يش قاباقـدادير و    اونلارا بير تـدبير لازيمـدير، ق ـ      . ه ياخين ايدي   نفر ٧٠٠. لدولرويرميشدي کي، ا  واوٍزو گ 

گئتسـينلر و   ) هِـريس و اهـر    (خانيمرودا  کي،  قرار اولدو   .  قوللوق اوٍچون بير شئي يوخدور     شهرده اونلارا 

يـوک  و خانيمرودلو ارباب و رعيت ب      حقيقتاٌّ .اونلارا سوٍد اوٍچون اينک وئريلسين و بير آز دا بوغدا و آرپا           

  13.».سترديلرويوک يارديم گوکومته ده بوهوٍمت ائتديلر و ح

 -١٩٢٠نجه بلکه ده    وسيندن ا   نين تبريزه گلمه    نين يازيسيندان آيدين اولور کي، والي       مخبرالسلطنه

نـين    خان آرازدان کئچيـب و چـوخ احتيمـال کـي، مخبرالسـلطنه              علي  سونلاريندا کلب نين    ژوئيهجي ايل   

 جوٍ ايل پـاييزين سـونلاريندا      -١٣٠٠ نئجه کي،    .ولتي خيدمتينه گيرميشدير  وورونده ايران د  وحاکيميتي د 

» ليکلـره روٍعايـت   تاکتيکي اينجه«امير ارشد سيميتقو ايله ساواشماغا مأمور اولدوقدان سونرا مخبرالسلطنه   

 ٢٨(دا اولدورولـدوگو زامـان       ارشد غلبه چالما اثناسـين     امير. يخاني اونا تاپشيرد    علي  ائتمک اوٍچون کلب  

علـي    سي يئـرده قـالير و کلـب         قاراجا داغي سوٍواريلري ويلايته دونور و امير ارشدين جنازه        ) ١٣٠٠آذر  

ارشد کوٍردلرين قاچماسيندان سونرا اولدورولور و بئله بير شوٍبهه يارانير کي، او            امير  . خان اونو گوتورور  

  14.دوراوز آداملاري طرفيندن وورولموش

سـي هلـه ده       دئمک لازيمدير کي، رضا خانين جيدي رقيبلريندن اولان امير ارشدين اولدورولمـه           

. بلکه اگر امير ارشد ديري قالسايدي، اونون آرادان قالديريلماسي چوخ چتين اولاردي  . آيدينلاشماميشدير

علي خـاني دا بـو ايشـده          لسلطنه و کلب  بو آرادا سندلي اولمايان بعضي گومانلار دا اورتادادير کي، مخبرا         

  : ده يازير سرهنگ بايبوردي بو باره. گوٍناهلانديرا بيلر

علي خانين آدي خالق آراسـيندا ياييلميشـدي،    امير ارشدين وفاتيندان سونرا مخبرالسلطنه و کلب    «

) ارشـدين قارداشـي   اميـر   (سردار عشاير   . ده ده بونا ايشاره اولموشدور     -» مشروطيت -رجال«اودور کي،   

اميـر ارشـد   «: قـرافلاردا دئييـر   کي آداملارينا چکديگي تله     نين اولوموندن سونرا موٍختليف يئرلرده      قارداشي

  .يه معروض قالدي ده قضايي گوٍللـهنين اوٍستون شکريازي

اميـر ارشـد   ) ١٢٩٩ آذر ٢٨(هر حالدا بو هئچ ده ساده بير مسأله دئييلدي و ائلـه همـين گـوٍن          «

دره و سالماسين اورتاسـيندا يئرلشـن شـکريازي           اعيل آغاني آغير مغلوبيته اوغراتديقدان سونرا قانلي      اسم

سي ايله قوشون داغيليب، هر کس  نين دوٍشمه  لنير و اونون ايگيد قامتي      نين بيرينده گوٍللـه    لري  نين تپه   کندي

  15.»بير طرفه قاچير

نين يازديغيندان آيـدين      رحمتليک بايبوردي «: قئيد ائدير زاده ده اورتولو شکيلده بئله        محمد حافظ 

  لور کي، مخبرالسلدورولمـه        لطنه و کلب  اويعنـي  . سـينده بيرگـه اللـري وار ايـدي          علي خـانين اميـرين او

 او، باشـقا بيـر يئـرده        16.»بيرينجيسي تحريک ائدن و سببکار و ايکينجيسي ده تشبوٍث ائدن اولموشـدور           

ييـر و اميـر       الي گوٍونيلمز و موخاليف آداملارين اميرين اطرافيندا اولماماسـيني ايسـته          اگر جناب و  «: يازير

اونون نصيحتيني قبول ائتميرديسه، نئجه اولور کي، تاکتيکي ايشلري تنظيم و تأمين ائتمک ايشـيني والـي                 

خسـا اميـر    ايـدي، يو   اينانـديغي آدام     ننـي   علـي خـان والـي       سـن، کلـب     علي خانا تاپشـيرير؟ گـوره       کلب

  17.»ارشدين؟

لرينـه     قصـد شـوٍبهه    -ء ده سو  -»رجال آذربايجان در عصر مشروطيت    «قئيد ائتمک لازيمدير کي،     

  :شاره ائديلسه ده، تماميله رد ائديلميشديريا

دوغـرودور  .  الي اولدوغو قناعتينـه گلميشـلر      نني  بعضيلري امير ارشدين اولومونده مخبر السلطنه     «

نـين اسـکي و عـادي         رين موختليف يوللارلا آرادان آپاريلماسي ايران حوکمدارلاري      کي، نوٍفوذلو  آداملا   

نين بو ايشده      ظن يئرسيزدير و مخبرالسلطنه    -سياستيدير، آنجاق دقيق آراشديرمالار گوسترير کي، بو سوء       

  18.».سي اولماميشدير هئچ بير موٍداخيله

نـين دا     قراف شـکلينده يازماسـي      لي و تله    رتولو، کينايه نين او   السطلنه  البته سوز يوخدور کي، مخبر    

  :اثريندن بير حيصّه» خاطرات و خطرات«مثلاٌّ اونون . لرين ياييلماسيندا تأثيري اولموشدور بئله شاييعه

جاماعـات سـويوقجا    . سـيني تبريـزه گتيـردي       نين جنـازه    سردار عشاير تسوجا گئديب، قارداشي    «

يليردي کي، امير ارشـدين شـريندن قورتولمـاق اوردونـون يـوٍز مـين توٍمنليـک                 موٍشاييعت ائتديلر و دئي   

  19.»مصرفينه ديردي

دا ايشـتيراک  ) ١٣٠١مـورداد  (سـيميتقويا قارشـي آپـاريلان هوٍجومـدا       علي خـان      سرهنگ کلب 

ا زي ساواشيند شکريا. نين کوماندانليغيني دا اوٍزرينه گوتورموشدور      ائتميش و اوردونون بويوک بير قيسمي     

خـاطراتي از دوران درخشـان رضـا شـاه کبيـر، نبـرد شـکريازي و                 «سي و   نين باشچي   لري  آذربايجان قووه 

علي خانين گوندرديگي راپورتو نقل        کلب 20االله جهانباني   آدلي اثرين موٍلّيفي اولان ژنرال امان     » داش  ساري

  :شديرعلي خان حاقّيندا بئله يازمي رک بو راپورت و کلب ائده

ده بـاش وئـرن آغيـر دويوشـو           علي خـانين راپورتـو، داغليـق منطقـه          ناخجيوانلي سرهنگ کلب  «

 عمليـاتين تـام تفصـيلي ايلـه درج          يـن    دا، بـاش کومانـدانليغي گرکمـه       گوسترمک اوٍچون ماراقلي اولسا   

کئچن سرهنگ    ز کي، آدي  اونوتماق اولما . اولونماسي اونون قارانليق و اوزون اولماسينا سبب اولموشدور       

نـين    ي اولمايـان کـاتيبي    فارسجاني ياخشي بيلميردي و اونـون راپـورتلاري يئترلـي سـاوادي و معلومـات              

  . ايديمحصولو

اينـدي ايرانلـي   ... نين فداکارليغي و جانيندان کئچرليگينه شوٍبهه ائتمک اولمـاز        هر حالدا بو کيشي   

چون ايرانا کوچدوکدن سونرا اونا خيدمت اوغرونـدا جانينـدان          سيني ديريلتمک اوٍ    نين خاطيره   اجدادلاري

کئچن بو قهرمان ضابيطين حورمتينه اونون راپورتونو ديرلي بير ياديگار کيمي قيمتلنـديريب، بـو فـداکار                 

  21.»يک اينسانين پاک روحونون شاد اولماسيني ايسته

 اوکتيـابر اينقيلابـي و روسـيادا رژيمـين          علـي خـان     نين يازديغينا گـوره کلـب       سرهنگ بايبوردي 

سيندن سونرا باشقا موٍهاجيرلر کيمي ايرانا گلميش و عاييله اصيلليگي و حربـي تحصـيلي نظـره         دييشيلمه

نـين    آلايـي سـئچمه    ينسي ايله اوردودا خيدمته آلينمـيش و اوزون مـوٍدت اردبيل ـ            آليناراق سرهنگ درجه  

  او، سيميتقو حرکاتيني ياتيرتديقـدان بيـر         22.نين کومانداني اولموشدور   تيپي و سونرا دا تبريز      )نين  هنگي(

    نون اونرا   لوموندن بير ايل  نئچه ايل و اوينده باشـقا جلالـي کـوٍردلري ايلـه           «)١٣١٠( سوآرارات سرحد

  23.»دويوشده شهيد اولموشدور

